
Ilulissani imeqarfiup siunissami nunap qeriuaannartup aakkiartuaarnerani 

atuutiinnarsinnaanera qulakkeerneqarsinnaanersoq kiisalu amittorsuup tasia 

imeqarfissatut periarfissatut tulluussinnaanersoq pillugu Naalakkersuisut 

nalunaarusioqqullugit peqquneqarnissaannik Inatsisartut aalajangiiffigisassaattut 

siunnersuut. 

(Inatsisartunut ilaasortaq Aqqalu C Jeremiassen, Atassut) 

 

 

Akissuteqaat 

(Nunalerinermut, Imminut Pilersornermut, Nukissiutinut Avatangiisinullu Naalakkersuisoq ) 

 

 

Siullermeerneqarnera 

Naalakkersuisut sinnerlugit Inatsisartunut ilaasortaq Aqqalu C. Jeremiassen, Atassut, 

aalajangiiffigisassatut siunnersuuteqarnera pillugu qutsavigerusuppara.  

 

Imermik imerneqarsinnaasumik pilersuineq ataatsimut isigalugu sammisatut 

pingaaruteqarpoq. Imeq imerneqarsinnaasoq minguitsoq nuna tamakkerlugu inuit 

peqqissusaannut inuiaqatigiillu ineriartornerannut pingaarutilittut pisariaqartinneqarpoq. 

Taamaattumik Naalakkersuisut siunissami nuna tamakkerlugu imermik pilersuinermik 

qulakkeerisarneq ingerlaavartumik sulissutigaat.  

 

Nuna tamakkerlugu imeq imerneqarsinnaasoq qulakkeeriffigineqartariaqartoq 

Naalakkersuisunit eqqumaffigineqarpoq. Taamaattumik sammisaq taanna aamma piffissami 

sivitsortumi Naalakkersuisunit suliarineqarpoq.  

 

Tamanna tunngavigalugu Naalakkersuisut allannguutissatut siunnersuummik imaattumik 

saqqummiussaqarput: 

 

    

Naalakkersuisut peqquneqarput Ilulissani siunissami imermik pilersorneqarnissaanut 

pilersaarusiussasut qanorlu aningaasalersorneqassanersoq. Ilanngullugu nuna 

tamakkerlugu imermik pilersuinermik pilersaarummik sanassasut. Pilersaarutit   

Inatsisartunut agguaanneqassapput UPA2024-imi. 

 

 

 

 


